
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar |-Erbgha, 12 ta’ Lulju, 2023.

Numru 10

Rikors numru 1122/12/1 AF

George u Rosaria konjugi Falzon
V.
Carmelo Falzon

Mary Gelfo u b’digriet tal-Qorti tas-27 ta’ Mejju 2013 il-

Qorti ordnat il-korrezzjoni fil-kunjom ta’ Mary Gelfo u li ghandu
jagra ‘Mary Falzon’, u fil-verbal tas-seduta tat-28 ta’ Mejju 2013, il-
Qorti ordnat li l-atti jigu trasfuzi fisem Maria Falzon bhala tutrici ta’

Kaylee Falzon

B’digriet tal-Qorti tal-11 ta’ Dicembru 2012, Dr. Simon Micallef
Stafrace LL.D u |-Prokuratur Legali Marie Claire Bartolo gew
mahtura kuraturi deputati biex jirrapprezentaw lill-eredi tal-mejta
Concetta Falzon u b’digriet tal-Qorti tas-27 ta’ Mejju 2013, il-Qorti
laqghet it-talba ghall-estromissjoni tal-kuraturi deputati Dr. Simon
Micallef Stafrace u I-Prokuratur Legali Marie Claire Bartolo

Joseph Falzon

Pagna 1 minn 23



App. Civ. 1122/21/1

Carmelo Falzon
Emmanuel Falzon
Hugo Falzon
u
Josephine Muscat
u

|-Awtorita ghat-Trasport f"Malta

[I-Qorti:

1. Din hija sentenza dwar appell imressaq mill-atturi George u
Rosaria mizzewgin Falzon minn decizjoni moghtija mill-Prim’Awla tal-
Qorti Civili nhar is-16 ta’ Jannar, 2019, fejn din ¢ahdet it-talbiet taghhom:
(i) biex jiksbu dikjarazzjoni li I-konvenuti nagsu mill-obbligi merfugha
minnhom fil-kitba tat-8 ta’ Mejju, 1995; u (ii) sabiex il-konvenuti jigu
mgieghla jiffirmaw kull dokument mehtieg biex it-trasferiment tal-karozza
tal-linja bin-numru ta’ registrazzjoni Y-0426 (illum DBY 426) tigi registrata

mal-awtoritajiet kompetenti.

Dahla

2. B'rikors mahluf imressaq fit-12 ta’ Novembru, 2012, I-atturi
appellanti fissru li b’kitba privata tat-8 ta’ Mejju, 1995, huma xtraw

minghand il-konvenut Carmelo Falzon u martu |-karozza tal-linja bin-

numru ta’ registrazzjoni Y-0426 (illum DBY 426). Tennew Ii skont il-
ftehim, il-bejjiegha kienu obbligaw ruhhom li jaghtuhom garanzija tal-
pacifiku pussess u t-tgawdija hielsa tal-karozza tal-linja, filwaqt li I-ispejjez
mehtieda biex isir it-trasferiment tal-karozza tal-linja kellhom isiru mix-
xerrejja. Ghad li I-konvenuti gew imsejha numru ta’ drabi biex jersqu ghat-
trasferiment tal-karozza tal-linja, dawn bagghu ma onorawx |-obbligu
mirfugh minnhom, u b’hekk I-atturi sahqu li §arrbu d-danni, sew ghaliex
huma spi¢caw biex tilfu I-bejgh tal-karozza tal-linja meta giehom il-waqt,
u kif ukoll ghaliex I-Awtorita ghat-Trasport fMalta ¢ahditilhom il-kumpens
li kien dovut lilhom bhala sidien tal-karozza tal-linja, ghaliex din ma kinitx

registrata fughom u I-licenzja taghha ma kinitx fisimhom.

3. Ghalhekk, huma fethu din il-kawza u talbu lill-Prim’Awla tal-Qorti

Civili sabiex:

«1. Tiddikjara li I-konvenuti naqsu mill-obbligi assunti fl-iskrittura datata
8 ta’ Mejju, 1995.

2. Tordna lill-konvenuti sabiex fi zmien qasir u perentorju li jigi ffissat
minn din I-Onorabbli Qorti jiffirmaw kull dokument necessarju sabiex jigi
effettwat it-trasferiment tal-imsemmija xarabank mal-awtoritajiet
kompetenti u fin-nuqqas li I-konvenuti jaghmlu dan, tahtar kuraturi
deputati sabiex jidhru ghall-konvenuti ghat-trasferiment relattiv.

3. Tordna li I-Awtorita ghat-Trasport f‘Malta tersaq ghal kuntratt mal-
atturi bhala sidien registrati u taghti I-kumpens lill-imsemmija atturi.

4. Fin-nuqqas illi t-tielet talba tigi milqugha, tillikwida, tiddetermina
u tiddikjara I-ammont ta’ danni sofferti mill-atturi.

5. Tordna lill-konvenuti jew min minnhom ihallsu s-somma hekk
likwidata favur I-atturi.

Bl-ispejjez kontra I-konvenuti minn issa ingunti ghas-subizzjoni.»

Pagna 3 minn 23



App. Civ. 1122/21/1

4, L-Awtorita ghat-Trasport fMalta ressqget risposta mahlufa fid-9 ta’
Jannar, 2013. Madankollu, b’nota tal-25 ta’ April, 2013, l-atturi rtiraw it-
tielet, ir-raba’ u I-hames talba taghhom, filwaqt |i aktar tard, b’nota ohra
tat-28 ta’ Mejju, 2013 huma cedew il-kawza taghhom fil-konfront tal-

Awtorita ghat-Trasport fMalta.

5. FI-10 ta’ Jannar, 2013, ressqu t-twegiba mahlufa taghhom il-
konvenuti Carmelo Falzon, Mary Falzon, Joseph Falzon, Carmelo
Falzon, Emanuel Falzon, Hugo Falzon u Josephine Muscat, u wara li

gajmu numru ta’ e¢cezzjonijiet preliminari, huma e¢¢epew hekk:

«7. Subordinatament u minghajr pregudizzju ghall-premess illi t- talbiet
attri¢i fil-konfront tal-esponenti ma jistghux jintlaqgghu u dan stante Ii I-
atturi nagsu mill-obbligazzjoni taghhom Ii jghaddu s-somma miftiehma
lill-istess esponenti u b’hekk skattat ir-rizoluzzjoni rizoluttiva u dan ai
termini tal-Artikolu 1068 tal-Kap. 16 tal-Ligijiet ta’ Malta;

8. Subordinatament u minghajr pregudizzju ghall-premess illi t- talbiet
kif postulati ma jistghux jintlaqghu fil-konfront tal- esponenti ghaliex se
mai, l-atturi kellhom primarjament jitolbu I-ezekuzzjoni tal-obbligazzjoni
u fin-nuqqas li dan isir, ikunu jistghu jippro¢edu ghad-danni;

9. Subordinatament u minghajr pregudizzju ghall-premess illi t- talbiet
attrici huma infondati fil-fatt u fid-dritt kif se jirrizulta fil- mori tal-kawza;

10. Salvi ec¢¢ezzjonijiet ulterjuri.»

6. B’sentenza moghtija fis-16 ta’ Jannar, 2019, I-Ewwel Qorti: (i)
helset lill-Awtorita ghat-Trasport fMalta mill-harsien tal-gudizzju ghaliex
l-atturi ¢edew il-kawza fil-konfront taghha; (ii) astjeniet milli tiehu gies tat-

tielet, ir-raba’ u I-hames talbiet tal-atturi minhabba li dawn gew rinunzjati;

(iii) astjeniet milli tiehu gies tar-raba’, il-hames u t-tmien ec¢cezzjonijiet tal-
konvenuti ghaliex dawn tressqu fil-konfront tat-talbiet tal-atturi li gew
irtirati; (iv) cahdet I-ewwel, it-tieni, it-tielet u s-sitt e¢cezzjoni tal-konvenuti;
(v) laqghet is-seba’ e¢¢ezzjoni tal-konvenuti; u (vi) b’hekk ¢ahdet I-ewwel

u t-tieni talbiet tal-atturi.

7. Ir-ragunijiet tal-Ewwel Qorti li wassluha biex iddecidiet hekk kienu

dawn:

«lkkunsidrat illi din hija kawza dwar inadempiment ta’ obbligi
kuntrattwali. Permezz dawn il-pro¢eduri, l-atturi geghdin jitolbu lill-Qorti
tordna lill-konvenuti jaghmlu dak kollu mehtieg sabiex isir it-trasferiment
tal-licenzja tax-xarabank tal-ghamla AEC bin-numru ta’ registrazzjoni Y-
0426 (illum DBY 426) minn fuq isem il-konvenut Carmelo Falzon ghal
fuq isem l-attur George Falzon.

Mill-provi prodotti jirrizulta li l-attur huwa iben il-konvenut Carmelo
Falzon. L-attur ghandu fil-pussess tieghu x-xarabank mertu tal-kawza
b’dan illi I-licenzja tal-imsemmija xarabank tghajjat lill-konvenut Carmelo
Falzon.

L-atturi kienu ffirmaw skrittura privata datata 8 ta’ Mejju 1995 mal-
konvenut Carmelo Falzon u martu Catherine Falzon, illum mejta, li
permezz taghha I-atturi xtraw minghand Carmelo u Catherine Falzon ix-
xarabank de quo [agitur]. Peress illi ma gietx esebita kopja kompluta ta’
din l-iskrittura, ghaliex ma setghetx tigi rintracc¢jata mill-atturi, il-
kundizzjonijiet ta’ dan il-bejgh baqghu misturi. Madankollu, mid-
dokument esebit jirrizulta li kien gie stabbilit prezz, liema prezz kellu
Jithallas fuq I-iskrittura, stante li |-vendituri ddikjaraw li kienu qeghdin
ihallu d-debita ricevuta. Gie stipulat ukoll illi I-ispejjez sabiex isir it-
trasferiment tal-licenzja tax-xarabank kellhom ikunu a karigu tax-
xerrejja u li I-venditur kien qieghed jiggarantixxi I-pacCifiku pussess u
liberu godiment tal-vettura, ossia xarabank.

Kif diga ntqal, jirrizulta li x-xarabank de quo [agitur] kienet u ghadha fil-
pussess tal-attur imma t-trasferiment tal-licenzja ghal fuq ismu minn fuq
isem il-konvenut Carmelo Falzon gatt ma saret. Skont Carmelo Falzon,
dan ghaliex l-attur baga’ qatt ma hallsu I-prezz miftiehem ta’ Lm2,000
ghall-bejgh tax-xarabank. L-attur jinsisti li huwa kien xtara x-xarabank
minn flusu fl-1979 ghall-prezz ta’ Lm1,400 u i I-iskrittura tal-1995 saret
sabiex il-partijiet jirregolaw ruhhom. Peress li I-konvenut baqa’ jirrifjuta

i jiffirma d-dokumenti mehtiega ghat-trasferiment tax-xarabank, |-attur
Jaghid li kellu jiftah din il-kawza. Skont l-attur ukoll, minhabba I-agir tal-
konvenuti huwa tilef il-bejgh tax-xarabank kif ukoll I-opportunita li jigi
kkumpensat mill-Awtorita ghat-Trasport fMalta.

Permezz ta’ nota prezentata seduta stante fl-udjenza tat-28 ta’ Mejju
2013, l-atturi ddikjaraw Ii kienu qeghdin icedu I-atti tal- kawza fil-konfront
tal-Awtorita ghat-Trasport fMalta. Ghaldagstant, il-Qorti ser tastjeni milli
tiehu konjizzjoni tat- talbiet attrici fil-konfront taghha u tastjeni wkoll milli
tiehu konjizzjoni ulterjuri tar-risposta guramentata tal-Awtorita.

Permezz ta’ nota prezentata fl-atti tal-kawza fil-25 ta’ April 2013, I-atturi
ddikjaraw i kienu qeghdin jirtiraw it-tielet, ir-raba’ u I-hames talbiet
taghhom. ll-konvenuti oggezzjonaw ghal din in-nota ghal ragunijiet ta’
natura procedurali kif ukoll minhabba I-ispejjez. 1zda r-rigorozita formali,
kif jirrizulta mill-gurisprudenza tal-Qrati taghna, giet temperata tul is-snin
sabiex ‘issir gustizzja sostanzjali fil-mertu tal-kaz’ (Michael Attard noe
v. Raymond Galea, deciza mill-Qorti tal-Appell fit-12 ta’ Mejju, 1998) u
*kif gie ritenut minn dawn il-Qrati, ir-rigorozita procedurali, u I-formalizmu
esagerat rarament huma ambaxxaturi tal-gustizzja sostanzjali u
ghalhekk ma ghandhomx normalment janimaw [-andament tal-kawza’
(Aquilina v. Cassar — Vol. LXXVL.iv.666), (il-Qorti tirreferi wkoll ghas-
sentenza James Demanuele v. Elena Maria Felice deciza mill-
Prim’Awla tal-Qorti Civili fit-30 ta' April, 2002 u |-gurisprudenza hemm
Citata). Ghalhekk, din il-Qorti tqis illi bin-nota taghhom [-atturi rrinunzjaw
ghat-tielet, ir-raba’ u I-hames talba taghhom u ghaldaqstant, ser tastjeni
milli tiehu konjizzjoni ulterjuri taghhom.

ll-konvenuti ressqu diversi eccezzjonijiet ta’ natura preliminari. L-ewwel
zewg eccezzjonijiet gew sorvolati in kwantu li I-Qorti ordnat |-
estromissjoni tal-kuraturi deputati kif ukoll awtorizzat korrezzjoni fl-okkju
tal-kawza sabiex kunjom il-konvenuta jaqra Falzon minflok Gelfo.

ll-konvenuti jeccepixxu li r-rikors guramentat huwa null ghaliex ma giex
imfisser sew l|-oggett u raguni tat-talba kif irid l-artikolu 156(1) tal-
Kapitolu 12 tal-Ligijiet ta’ Malta. Madankollu, kif qalet il-Qorti tal-Appell
fis-sentenza fl-ismijiet Guido J. Vella A & CE v. Dr Emanuel Cefai LLD
tal-4 ta’ Novembru, 1991, meta f'Citazzjoni tezisti vjolazzjoni tal-forma in
kontravenzjoni tal-Artikolu 156(1)(a) ghax ma jkunx fiha tifsira ¢ara u
sewwa tal-oggett u r-raguni tat-talba, |-ec¢¢ezzjoni tan-nullita tac-
Citazzjoni tista’ tigi milqugha biss kemm-il darba dik il-vjolazzjoni tkun
giebet lill-parti i titlob in-nullita pregudizzju illi ma jistax jissewwa
xort'ohra hlief billi I-att jigi annullat. Issa fil-kaz tal-lum, il-konvenuti la
spjegaw ghalfejn, skont huma, ir-rikors guramentat mhuwiex konformi
mal-artikolu 156(1)(a), u wisq inqas urew li sofrew xi pregudizzju. Din I-
eccezzjoni qgieghda ghalhekk tigi michuda.

ll-konvenuti imbaghad jec¢cepixxu I-preskrizzjoni a tenur tal- Artikolu

2153 u 2156(f) tal-Kap. 16. Madankollu, ladarba |-atturi rrinunzjaw ghat-
talbiet taghhom ghad-danni, |-ec¢ezzjoni tal-preskrizzjoni m’ghadhiex

rilevanti ghaliex I-atturi mhumiex aktar qeghdin jitolbu danni jew hlas. L-
istess jinghad dwar it-tmien ec¢ezzjoni.

Permezz tas-sitt ec¢ezzjoni taghhom, il-konvenuti je¢cepixxu li I-kopja
tal-iskrittura tat-8 ta’ Mejju 1995, esebita mill-atturi, mhijiex ammissibbli
bhala prova ghaliex la hija I-original u lanqas kopja taghha, u b’zieda
ma’ dan mhijiex l-iskrittura fl- intier taghha u ma tistax tigi awtentikata.

II-Qorti ma taqgbilx illi din il-kopja mhijiex ammissibbli bhala prova. FI-
ewwel lok, il-Qorti awtorizzat lill-atturi jressqu bhala xhud fdin il-kawza
lil Dr. Mark Busuttil Ii kien xhud tal-firem tal-partijiet fuq I-iskrittura. Dr.
Busuttil ikkonferma i din I-iskrittura kienet redatta minnu u i I-partijiet
iffirmaw quddiemu. Fuq kollox, kif qalet il-Qorti tal-Appell Inferjuri fil-kaz
fl-ismijiet John Baptist Zammit v. John Grech tat-28 ta’ April 2004:

“Effettivament, huwa pacifiku wkoll illi ghall-prova tal-ezistenza ta’
ftehim, hu x’inhu, ma Kinitx indispensabbli I-produzzjoni tal-iskrittura u
huwa bizzejjed illi I-prova ssir bi kwalunkwe mod Ii jikkonvinci lill-Qorti,
naturalment skont i¢-Cirkostanzi u I-fatti tal-kaz, kif emergenti mir-
rizultanzi processwali.”

Fit-tieni lok, ghalkemm huwa minnu li ma dietx esebita kopja tal-
iskrittura fl-intier taghha, dan ma ffissirx illi dan id-dokument ma jistax
iservi ta’ prova ta’ dak li hemm miktub fil-parti tal-iskrittura li giet esebita
u li hija legibbli. Din I-e¢cezzjoni qieghda ghalhekk ukoll tigi michuda.

Finalment, il-konvenuti je¢cepixxu li kienu I-atturi li nagsu mill- obbligu
taghhom li jhallsu s-somma miftiehma, u ghalhekk, a tenur tal-Artikolu
1068 tal-Kap. 16, skattat il-kundizzjoni rizoluttiva.

[I-Qorti ser tibda billi tghid illi I-verzjoni tal-attur li huwa hallas sabiex
xtara x-xarabank fl-1979 mhijiex kredibbli in vista tas- segwenti
osservazzjonijiet:

I. L-attur naqas milli jipprezenta ricevuta ghall-hlas ta’ Lm1,400 li
Jghid li ghamel f-1979;

ii. Minkejja li jghid li huwa dejjem hallas I-ispejjez kollha relatati ma’
din ix-xarabank, ma pprezentax imqgar dokument wiehed sabiex juri
dan;

iii. Li kieku x-xarabank kien xtraha fl-1979, naturalment ma kienx ser
jerga’ jixtriha fl-1995;

iv. L-attur naqgas milli jispjega kif gie miftiehem prezz fl-iskrittura tal-
1995 meta, skont hu, dakinhar ma kellu jithallas I-ebda prezz ghaliex
ix-xarabank kien diga xtraha fl-1979;

v. Filwaqt illi I-attur jghid li x-xarabank ma gietx registrata fuq ismu fl-
1979 ghaliex dak iz-Zzmien huwa seta’ jkollu wahda biss registrata
fuq ismu, fl-istess nifs jghid illi kellu erbgha ohra registrati fuqu.

8.

Fi¢-Cirkostanzi tal-kaz, u nonostante li fl-iskrittura gie dikjarat illi I-
vendituri kienu qeghdin ihallu d-debita ricevuta, din il-Qorti hija aktar
disposta temmen il-verzjoni tal-konvenut Carmelo Falzon li |-attur gatt
ma hallas ¢entezmu ghall-akkwist tax-xarabank de quo.

Dan ma ffissirx illi I-bejgh qisu qatt ma sar. Skont |-Artikolu 1347 tal-
Kap. 16,

“il-bejgh hu perfett bejn il-partijiet, u, kwantu ghall-bejjiegh, il-proprjeta
tal-haga tghaddi ghand ix-xerrej, malli jsir il-ftehim fuq il-haga u fuq il-
prezz, ghalkemm il-haga tkun ghad ma gietx ikkunsinnata u langas ma
Jjkun ghad thallas il-prezz; u minn dak il-hin il-haga nfisha tibqa’ ghar-
riskju u ghall-uzu tax-xerrej.”

Madankollu, ladarba I-atturi naqsu milli jhallsu I-prezz miftiehem ghall-
bejgh, il-konvenut mhuwiex mistenni li jitrasferixxi x-xarabank ghal fuq
isem l-attur...»

L-atturi George u Rosaria mizzewgin Falzon appellaw minn din is-

sentenza b’rikors imressaq fl-4 ta’ Frar, 2019, bl-ilmenti taghhom ikunu li

I-Ewwel Qorti ghamlet gharbiel hazin tal-provi u kif ukoll li hija ma

haddmitx il-ligi b’mod tajjeb.

9.

ll-konvenuti Falzon u Muscat wiegbu ghal dan I-appell fis-27 ta’

Frar, 2019 u fir-risposta huma taw ir-ragunijiet taghhom ghalfejn |-appell

ghandu jigi michud.

10.

Inzamm smigh fil-15 ta’ Gunju, 2023 u minn hemmhekk il-kawza

thalliet biex tinghata s-sentenza llum.

Konsiderazzjonijiet:

11.

Ghalkemm fir-rikors tal-appell taghhom I-appellanti geghdin

jilmentaw li fis-sentenza taghha |I-Ewwel Qorti la ghamlet ezami tajjeb tal-
provi mressqa fl-atti u lanqas haddmet tajjeb il-ligi ghall-fatti tal-kawza,
huma rabtu dawn iz-zewg ilmenti flimkien billi ressquhom faggravju

wiehed.

12. L-appellanti jghidu li ghalkemm I-Ewwel Qorti accettat il-kopja tal-
kitba tat-8 ta’ Mejju, 1995 bhala prova, hija tat il-genb kemm lil din il-kitba
u kif ukoll lill-verzjoni tal-atturi, u minflok iddecidiet il-kaz billi accettat ix-
xhieda ta’ Carmelo Falzon. Huma jishqu li din il-kitba kienet aktar milli
bizzejjed biex turi dak li kien sehh bejn il-partijiet. Isostnu li I-prova ta’ din
il-kitba, li giet iffirmata quddiem l-avukat Mark Busuttil, i§gib fix-xejn il-

provi I-ohra li kkonsidrat I-Ewwel Qorti.

13. L-appellanti jzidu jghidu li ma hemm Il-ebda lok ghat-tfixkil fl-
interpretazzjoni ta’ dak miftiehem fit-8 ta’ Mejju, 1995 fdak li ghandu
X jagsam mat-trasferiment tal-karozza tal-linja u I-hlas li sar. Jishqu li I-
kitba inkwistjoni ssemmi li thalliet debita ricevuta ghall-hlas u li prova
aktar ¢ara minn din l-ircevuta ma tistax tingieb. Huma jistqarru li
galadarba I-kitba u I-kontenut taghha gew accettati bhala ammissibbli
mill-Ewwel Qorti, wiehed ma jithimx kif I-Ewwel Qorti ghazlet li twarrab
din id-dikjarazzjoni li saret fil-kitba. L-appellanti jghidu wkoll li ma hemm
I-ebda kontestazzjoni li |-karozza tal-linja tinsab fidejhom. Isostnu i

Carmelo Falzon gatt ma talabhom ihallsu I-ammont li skontu huwa dovut

lilu bhala hlas ghall-karozza tal-linja.

14. L-appellanti jilmentaw ukoll li I-Ewwel Qorti kienet Zbaljata meta hija
kkonkludiet li galadarba |-hlas ma sarx, dahlet fis-sehh il-kundizzjoni
rizoluttiva skont I-Artikolu 1068 tal-Kodiéi Civili. Huma jishqu li gabel
saret il-kitba tat-8 ta’ Mejju, 1995, il-partijiet kienu diga geghdin joperaw
skont il-ftehim li kellhom, u li kieku l-appellanti kien ghad jongoshom
ihallsu xi flus, I-appellat Carmelo Falzon u martu ma kienx ikollhom htiega
li jiffirmaw l-istess kitba. F’'kull kaz, |-appellanti jtennu |i huma kellhom
jinghataw zmien xieraq sabiex jirregolaw runhom dwar il-hlas li seta’ kien
hemm dovut gabel ma Carmelo Falzon inhall mill-obbligu tieghu skont dik

il-kitba.

15. Fuq ix-xaqgliba I-ohra, [-appellati Falzon u Muscat jishqu li I-gharbiel
tal-provi kif imwettaq mill-Ewwel Qorti kien wiehed gust ghaliex matul il-
kontroezami tal-appellant George Falzon hargu diversi diskrepanzi fit-tezi
tieghu. Huma jghidu li I-atturi appellanti kellhom zewg toroq li setghu
jaghzlu. Minflok talbu I-hall tal-arrangament li kien hemm bejn il-patrtijiet,
[-atturi appellanti ghazlu li jitolbu lill-Qorti biex tikkundanna lill-konvenuti
appellati jwettqu l|-obbligazzjoni taghhom u jiffirmaw kull dokument
mehtieg biex isir it-trasferiment tal-karozza tal-linja. L-appellati jsostnu li
I-hlas lilhom mill-appellanti kien obbligu essenzjali u integrali tal-appellanti

biex ikun jista’ jsehh it-trasferiment tal-vettura. Jissoktaw jargumentaw i

n-nuqqgas tal-appellanti li ma jhallsuhomx il-prezz miftiehem huwa aktar
gravi mir-rifijut taghhom |i jirregistraw it-trasferiment tal-vettura mal-
awtoritajiet kompetenti. Huma jishqu li ghalhekk huma kellhom kull dritt i
jitolbu t-thaddim tal-Artikolu 1068 tal-Kodiéi Civili fil-konfront tal-

appellanti.

16. Din il-Qorti tqis li r-relazzjoni guridika ta’ bejn il-partijiet twieldet
minn kitba privata li saret bejniethom fit-8 ta’ Mejju, 1995 quddiem |-
avukat Mark Busuttil. La I-partijiet u langas |-avukat Mark Busuttil ma
kienu f'qaghda li jipprezentaw kopja shiha ta’ din il-kitba. Kemm hu hekk,
fis-seduta tal-15 ta’ Gunju, 2023 li fiha gie trattat I-appell, l-avukati tal-

partijiet gablu li I-kopja ta’ din il-kitba, li tinsab fl-atti, mhijiex wahda shiha.

17. Din il-kitba, li saret bejn Carmelo u Catherine mizzewgin Falzon
(maghrufin bhala I-bejjiegha) min-naha |-wahda u George u Rosaria
mizzewgin Falzon (maghrufin bhala x-xerrejja) min-naha l-ohra, tagra
hekk:

«Peress li I-vendituri huma proprjetarji ta’ karozza tal-linja Y-0426 tal-

ghamla AEC;

Peress illi x-Xerrejja huma disposti li jixtru u jakkwistaw |-vettura fuq
indikata.

ll-partijiet jaccettaw i jirregolaw ruhhom taht dawn il-pattijiet u I-
kundizzjonijiet li gejjin:

a. Bil-prezz bonarjament miftiehem ta’ ...

... (hawnhekk jidher li hemm kliem maqgbuz u I-kitba titkompla fuq

pagna ohra) ...
qed tithalla debita ricevuta.

b. L-ispejjez necessarji biex isir it-transfer tal-vettura favur ix-xerrejja
ghandhom ikunu a karigu tal-istess xerrejja.

c. ll-vendituri jiggarantixxu |-pacifiku pussess u liberu godiment tal-
vettura.»

18. II-Qorti tqis li fil-gasam tal-bejgh, il-ligi trid li I-kuntratt isehh hekk kif
il-partijiet jagblu fug: (i) il-hada li tkun I-oggett tal-ftehim; u (ii) dwar il-prezz
taghha. Imqar jekk il-haga ma tkunx ghaddiet f'idejn ix-xerrej u ma jkunx
hallas prezzha, huwa jsir sidha, u minn dak il-waqt ‘I hemm is-sogru
taghha jghaddi fidejh (ara I-Artikolu 1347 tal-Kodiéi Civili). L-obbligu
tax-xerrej huwa dak li jhallas il-prezz tal-haga mibjugha (ara |-Artikolu
1346 tal-Kodié¢i Civili), filwagt li -obbligi tal-bejjiegh huma dawk li jghaddi
l-oggett mibjugh lix-xerrej u jaghtih garanzija taghha (ara |-Artikolu 1378
tal-Kodiéi Civili u s-sentenza Fabian Enterprises Limited v. Joe
Grima deciza mill-Prim’Awla tal-Qorti Civili fis-6 ta’ Dicembru, 2005).
Madankollu, il-bejjiegh mhuwiex obbligat li jikkunsinna I-haga mibjugha
jekk ix-xerrej ma jhallasx il-prezz taghha, hlief meta I-bejjiegh ikun ta lix-

xerrej zmien ghall-hlas (ara I-Artikolu 1391 tal-Kodi¢i Civili).

19. Huwa wkoll stabbilit fil-ligi li fl-obbligu tal-kunsinna tal-haga |-
bejjiegh huwa marbut ukoll li jikkonsenja I-a¢¢essorji taghha u dak kollu li
jservi ghall-uzu tal-haga nnifisha (ara I-Artikolu 1398 tal-Kodiéi Civili).

Minbarra dan, il-bejjiegh huwa obbligat li jikkonsenja I-haga fil-kwantita

Pagna 12 minn 23



App. Civ. 1122/21/1

kollha mifthiema (ara I-Artikolu 1399 tal-Kodiéi Civili). Dawn id-
dispozizzjonijiet tal-ligi ghandhom jingraw flimkien u minnhom wiehed
jithem li d-dmir tal-kunsinna fuq il-bejjiegh ma jitgiesx imwettaq jekk il-
kunsinna ma ssirx b’mod shih, kif imfisser hawn fug, sakemm ma jkunx
hemm patti bejn il-partijiet li jfissru kunsinna f'partijiet jew b’mod iehor (ara
Joseph Ciantar v. David Coleiro moghtija mill-Prim’Awla tal-Qorti Civili

fit-8 ta’ Marzu, 2001).

20. Fil-kaz taghna m’hemmx dubju li I-kuntratt ta’ bejgh tassew sehh
bejn il-partijiet ghaliex dawn gablu kemm dwar |-oggett li kellu jinbiegh
(Pdan il-kaz il-karozza tal-linja) u kif ukoll dwar il-prezz. Huwa minnu li fil-
kopja tal-kitba tat-8 ta’ Mejju, 1995, li hemm fl-atti tal-kawza, il-prezz ma
jidhirx ghaliex din il-kopja mhijiex wahda shiha. Madankollu, minn qari ta’
din il-kopja huwa ¢ar li I-partijiet kienu lahqu gbil dwar il-prezz li bih kellha

tinbiegh il-karozza tal-linja.

21. Hemm ukoll gbil bejn il-partijiet li l-imsemmija karozza tal-linja
kienet tinsab fidejn I-atturi appellanti sa minn gabel il-ftehim li sehh fit-8
ta’ Mejju, 1995. Minkejja dan, il-konvenuti appellati bagghu ma ghamlux
dak mehtieg sabiex it-trasferiment tal-vettura jigi registrat mal-Awtorita
kompetenti, u ghalhekk f'ghajnejn l-imsemmija Awtorita dawn baqghu s-
sidien tal-karozza tal-linja. B’hekk, darba li din ir-registrazzjoni ma saritx,

iI-Qorti ma tistax tqis li I-kunsinna tal-haga mibjugha saret b’'mod shih

ghaliex l-awtoritajiet ghadhom jgharfu lill-konvenuti appellati bhala s-

sidien tal-vettura u mhux lill-atturi appellanti.

22. Issa fis-seba’ eécezzjoni taghhom, il-konvenuti appellati jishqu i
huma kellhom raguni tajba biex ma jwettqux dak li kien mehtieg biex issir
ir-registrazzjoni  tat-trasferiment tal-karozza tal-linja mal-Awtorita
kompetenti ghaliex skonthom I-atturi appellanti nagsu mill-obbligazzjoni
taghhom li jhallsuhom il-prezz miftiehem. Fid-dawl ta’ dan in-nuggas min-
naha tal-appellanti, l-appellati jghidu li dahlet fis-sehh kundizzjoni

rizoluttiva skont I-Artikolu 1068 tal-Kodiéi Civili.

23. 1I-Qorti tqis li skont dan I-artikolu tal-ligi, fil-kaz ta’ kuntratti bilaterali,
il-kundizzjoni rizoluttiva tacita titqies dejjem li tghodd meta xi wahda mill-
partijiet ma twettagx l-obbligazzjoni li ntrabtet mal-parti |-ohra li taghmel,
u allura tkun inadempjenti (ara Dr. Jose Herrera nomine v. Gaetano
Debattista et dec¢iza mill-Qorti tal-Appell fil-25 ta’ April, 2008). II-
kundizzjoni rizoluttiva ghandha I-istess effett bhall-patt kommissorju
tacitu, bid-differenza li fil-kaz ta’ kuntratti Civili, dan tal-ahhar ma jgibx il-
hall awtomatiku tar-rabta izda I-kuntratt jinhall biss wara azzjoni ghal
dagshekk mix-xerrej u mhux ope exceptionis (ara Mark Borda noe v.
Rafel Muscat deciza mill-Prim’Awla tal-Qorti Civili fit-23 ta’ Mejju, 1984 u
Dr. Mario Falcone noe v. Regina Bianca Ltd moghtija mill-Prim’Awla

tal-Qorti Civili fl-1 ta’ April, 2003).

24. Meta kundizzjoni rizoluttiva, sew dik maghmula espressament,
kemm dik li titgies bhala maghmula tacitament, tkun ghall-kaz li fih wahda
mill-partijiet tongos mill-obbligazzjonijiet taghha, il-parti li lejha I-
obbligazzjoni ma tkunx giet esegwita, tista’ taghzel, jekk il-kundizzjoni
ssehh, jew li titlob il-hall tal-kuntratt, jew li ggieghel lill-parti I-ohra
tesegwixxi I-obbligazzjoni, meta dan ikun possibbli (ara I-Artikolu 1069

tal-Kodiéi Civili).

25. Madankollu, hemm differenza netta fit-thaddim taghha bejn il-
wahda u l-ohra. Kemm hu hekk, jekk il-kundizzjoni rizoluttiva hija
espressa fil-kuntratt, meta din il-kundizzjoni ssehh, il-kuntratt jinhall ipso
iure, u I-Qorti ma tista’ taghti ebda zmien lill-konvenut biex jesegwixxi |-
obbligazzjoni (ara |-Artikolu 1067 tal-Kodiéi Civili). Mill-banda I-ohra,
jekk il-kundizzjoni rizoluttiva hija tacita, il-kuntratt ma jinhallx ipso iure, u
[-Qorti tista’, skont i¢-cirkostanzi, taghti zmien xieraq lill-konvenut biex

jesegwixxi l-obbligazzjoni tieghu (ara I-Artikolu 1068 tal-Kodi¢i Civili).

26. Fil-kaz taghna, fir-rikors mahluf taghhom, I-atturi appellanti ma
talbux lill-Qorti biex huma jinhallu mill-effetti tal-kitba tat-8 ta’ Mejju, 1995.
Mod iehor, huma talbu lill-Qorti taghti lill-konvenuti appellati zmien qasir
u perentorju biex fih jiffirmaw kull dokument mehtieg biex jigi registrat it-

trasferiment tal-karozza tal-linja mal-awtoritajiet kompetenti.

27. Dak Ii allura trid tistharreg din il-Qorti, huwa jekk il-konvenuti
appellati kellhomx raguni tajpa biex huma jirrifjutaw li jiffirmaw id-
dokumenti mehtiega sabiex l-atturi appellanti jigu maghrufa bhala s-
sidien tal-karozza tal-linja inkwistjoni mal-awtoritajiet kompetenti. Skont
il-konvenuti appellati, minhabba li I-appellanti bagghu ma hallsux il-prezz
miftiehem fuq il-kitba tat-8 ta’ Mejju, 1995, dahlet fis-sehh kundizzjoni
rizoluttiva li hallithom mill-obbligu taghhom i jiffirmaw id-dokumenti

mehtiega biex isehh it-trasferiment.

28. Jidher ghalhekk li d-difiza tal-konvenuti appellati hija msejsa fuq il-
massima legali indemplendi non est ademplendum, i hija maghrufa wkoll
bhala d-difiza tal-exceptio inadimpleti contractus. Dan il-prin¢ipju huwa
msawwar fuq ir-raguni guridika illi jekk wiehed huwa inadempjenti u
jonqos fl-obbligi tieghu lejn il-kontraent |-iehor, ikun immorali li huwa jitlob
li jinghataw sanzjonijiet kontra dak il-kontraent l-iehor li jkun nagas fl-
obbligu tieghu lejh. Dan ghaliex huwa stess ikun sab ruhu fl-istess
gaghda tal-kontraent l|-iehor, minhabba li min-naha tieghu wkoll ikun
hemm ksur tal-kuntratt. Ghalhekk, fkaz bhal dan ikun hemm tpattija ta’
ksur ma’ iehor (ara Celestino Muscat v. Giovanni Attard et deciza mill-

Qorti tal-Appell fit-3 ta’ Gunju, 1938).

29. Din id-difiza tista’ tinghata b’'mod generali fir-rigward tal-kuntratti

sinallagmatici jew korrispettivi kollha u mhux biss fejn il-ligi tipprovdi
ghaliha b’'mod specifiku. Eé&cezzjoni bhal din tista’ tinghata
indipendentement mid-dritt tar-rizoluzzjoni tal-kuntratt bis-sahha tal-patt
kommissorju tacitu, u mhux biss kontra |-azzjoni ghar-rizoluzzjoni izda
wkoll kontra |-azzjoni ghall-ezekuzzjoni, bhal ma geghdin jaghmlu I-atturi

appellanti fdin il-kawza.

30. Ir-rekwiziti tal-e¢cezzjoni indemplendi non est ademplendum huma
tlieta: (i) I-inadempjenza tal-attur li tolgot xi obbligazzjoni tieghu trid tkun
parti integrali mill-ftehim; (i) I-inadempjenza trid tkun verament gejja minn
nuggas tal-attur; u (iii) irid ikun hemm proporzjonalita bejn I-inadempjenza
tal-partijiet, jigifieri li n-nuggas tal-attur meta mgabbel ma’ dak li jkun
gieghed jitlob Ii jitwettaq lilu mill-konvenut, irid ikun wiehed serju (ara
Engineering Services Ltd v. Reuter Malta Ltd deciza mill-Qorti tal-
Appell fI-20 ta’ Ottubru, 2003 u Joseph Demicoli et v. Angelic Mifsud

pro et noe moghtija mill-Qorti tal-Appell fit-12 ta’ Frar, 2016).

31. Huwa maghruf li meta din il-Qorti thabbat wi¢cha ma’ akkuzi
reCiproc¢i ta’ inadempiment, galadarba jigi zgurat li tassew ikun hemm
inadempiment reciproku, hija jehtigilha mbaghad taghmel stharrig
komparattiv tal-imgiba tal-parti mal-ohra billi tgis kemm |-element
kronologiku, kemm dak tal-proporzjonalita u kif ukoll il-korrispettivita tal-

obbligi li bagghu ma twettqux. Dan bil-ghan Ii jigi determinat jekk I-

Pagna 17 minn 23



App. Civ. 1122/21/1

inadempjenzi ghandhomx I-istess importanza jew jekk I-inadempjenza |-
wahda ghandhiex tirbah fuq I-ohra, sabiex imbaghad il-Qorti tkun
f'gaghda li tghid jekk dawk in-nuqqasijiet jaghtux ragun lil xi parti jew kinux
il-htija tal-parti I-ohra (ara AX Construction Ltd v. Tony Mallia Bonello
deciza mill-Qorti tal-Appell (Inferjuri) fl-10 ta’ Ottubru, 2005 u Savemart
Company Limited v. M.A. Supermarkets Limited moghtija mill-

Prim’Awla tal-Qorti Civili fil-5 ta’ Marzu, 2009).

32. B’dawn il-prin¢ipji quddiemha, u wara li gharblet bir-reqga |-provi
misjuba fl-atti, din il-Qorti ma tistax tagbel mal-atturi appellanti fejn fl-
appell taghhom huma jghidu li hallsu lill-appellati I-prezz miftiehem ghax-
xiri tal-karozza tal-linja inkwistjoni. Ghalkemm I-appellanti jishqu bil-hrara
li I-kitba tat-8 ta’ Mejju, 1995 tghid ¢ar u tond li permezz taghha kienet
gieghda tinghata ricevuta ghall-nlas imwettaq minnhom, dan mhuwiex
minnu. Peress li |-kitba tat-8 ta’ Mejju, 1995 mhijiex wahda shiha, hija
tghid biss li dakinhar thalliet debita ricevuta imma ma tghidx ghal xiex.
Fi¢-cirkostanzi, din il-Qorti ma tistax tassumi li permezz ta’ din il-kitba |-
appellat Carmelo Falzon u martu hallew debita ricevuta ghall-hlas kollu li
kien dovut lilhom. Wara kollox, ir-ricevuta setghet thalliet biss ghall-parti
mill-hlas li kien dovut jew sahansitra ghal xi haga ohra. Tassew, ladarba
I-kitba ma titfa’ I-ebda dawl dwar xiex setghet thalliet ir-ricevuta jkun
ezercizzju inutli li wiehed jogghod jisthajjel x'seta’ ghadda f'idejn I-appellat

Carmelo Falzon u martu dakinhar tat-8 ta’ Mejju, 1995.

33. Terga’ u tghid, kien l-appellant George Falzon stess, li waqt is-
seduta tal-21 ta’ Gunju, 2017, xehed li huwa kien xtara din il-karozza tal-
linja ferm gabel sar il-ftehim tat-8 ta’ Mejju, 1995, izda dak iz-zmien kien
irregistraha fuq missieru Carmelo Falzon. Jghid li minhabba fhekk ma
kien tnizzel I-ebda prezz fuq il-kitba tat-8 ta’ Mejju, 1995. Hekk ukoll, waqt
ix-xhieda taghha tas-26 ta’ Ottubru, 2017, l-appellanta Rosaria Falzon
galet li hija ma tiftakarx jekk dakinhar li saret il-kitba quddiem l|-avukat

Busuttil ghaddewx xi flus fidejn I-appellat Carmelo Falzon.

34. Minn kliem l-appellant George Falzon din il-Qorti fehmet li huwa ma
hallas xejn lill-appellat Carmelo Falzon u martu, la meta saret il-kitba tat-
8 ta’ Mejju, 1995 u langas wara. Li kieku ma kienx hekk, huwa ma kienx
isostni waqt ix-xhieda tieghu li fuq din il-kitba ma tnizzel |-ebda prezz
minhabba li huwa kien diga hallas ghall-karozza tal-linja meta xtraha fis-
sena 1979. Din l-istgarrija ta’ George Falzon ixxejjen ghalkollox I-
insistenza tal-appellanti li fit-8 ta’ Mejju, 1995 kienet thallitihom debita

ricevuta ghall-hlas imwettaq minnhom.

35. Lil hemm minn dan, f'ghajnejn din il-Qorti, ma titwemmen xejn it-
tezi ta’ George Falzon li fuq il-kitba tat-8 ta’ Mejju, 1995 ma kienx gie
magqbul il-prezz li bih huwa xtara I-karozza tal-linja. Ghalkemm il-kopja

tal-kitba li giet ipprezentata fl-atti mhijiex wahda shiha, u ghalhekk il-prezz

tal-bejgh ma jissemmiex, din il-kitba tghid ¢ar u tond li I-kontraenti kienu
geghdin jagblu fuq il-prezz li kellu jithallas biex George u Rosaria Falzon
jixtru l-imsemmija karozza tal-linja minghand Carmelo Falzon u martu.
Ghalhekk, il-mizien ta’ din il-Qorti aktar ixaqgleb lejn it-tezi tal-appellat
Carmelo Falzon, li jishaq li I-prezz magbul bejnu u bejn I-appellanti kien

dak ta’ Lm2,000, u li minn dan il-prezz huwa baga’ ma thallas xejn.

36. Wara kollox, jinsab mizmum fgurisprudenza konsistenti li min jallega
I-hlas ghandu jippruvah ghas-sodisfazzjon tal-Qorti. F’kaz ta’ dubju u fin-
nuqqgas ta’ ricevuta ghandha tirbah il-prezunzjoni li d-dejn ma jkunx thallas
(ara Rosario Spiteri v. Michele Mifsud deciza mill-Qorti tal-Appell fit-30 ta’
Ottubru, 1953). Ghalkemm huwa accettat fil-gurisprudenza wkoll, li anke fin-
nuqqgas ta’ ricevuta, il-prova tal-hlas tad-dejn tista’ ssir b’'mezzi ohra, bhal
dokumenti, xhieda, il-konfessjoni tal-kreditur u provi indiretti bhalma huma
prezunzjonijiet u indizzji li kapaci jikkonvin¢u lill-gudikant (ara Angelo
Scicluna v. John Scerri deciza mill-Qorti tal-Appell Kummer¢jali fid-19 ta’
Novembru, 1951, Desmond Mizzi noe et v. Patrick Filletti pro et noe
moghtija mill-Qorti tal-Appell (Inferjuri) fit-28 ta’ Jannar, 2000, u Antoine
Camilleri v. Jason Aquilina deciza mill-Qorti tal-Appell fis-27 ta’ Marzu,

2020).

37. Fil-kaz taghna, matul ix-xhieda tieghu, I-appellant George Falzon fl-

ebda waqt ma stgarr li huwa hallas lill-appellati jew ipprodu¢a xi dokument

jew ricevuta bhala prova tal-hlas. Mod iehor, l-appellant George Falzon
sahaq li fuq il-kitba tat-8 ta’ Mejju, 1995 ma gie maqbul I-ebda prezz bejn il-
partijiet fuq dik il-kitba. Kif inghad gabel, fil-fehma tal-Qorti, dan jaghti
xjifhem li l-appellanti tassew ma hallsu xejn mill-prezz li kien dovut ghax-xiri

tal-karozza tal-linja.

38. Megjus dan, mhemmx dubju ghalhekk, illi I-appellanti huma fi htija
ladarba huma nagsu li jonoraw |-obbligazzjoni taghhom tal-hlas li gie
miftiehem fuq il-ftehim. II-ftehim inkwistjoni kien wiehed sinallagmatiku u
b’obbligazzjonijiet recCiproc¢i fejn il-hlas tal-prezz miftiehem kien wiehed
integrali. Din il-Qorti ma tarax kif il-konvenuti appellati jistghu jigu
mgieghla jirregistraw il-karozza tal-linja fuq isem I-atturi appellanti meta
dawn ma hallsu xejn mill-prezz li kien dovut. Tassew, mhuwiex mistenni
li I-appellati jwettqu I-obbligu taghhom meta I-appellanti stess ma wettqux
taghhom (ara Geranzio Azzopardi v. Carmelo Bezzina et dec¢iza mill-

Qorti tal-Appell fid-29 ta’ Novembru, 2013).

39. Zgur li ma jistax jinghad li r-rifijut tal-appellati li jiffirmaw id-
dokumenti mehtiega biex it-trasferiment tal-vettura jigi registrat mal-
awtoritajiet kompetenti huwa sproporzjonat meta mgabbel man-nuqqgas
tal-appellanti li jhallsu I-prezz tal-bejgh tal-vettura. Dan aktar u aktar, meta
wiehed iqis li I-appellanti geghdin igawdu l-uzu u I-pussess fiziku tal-

karozza tal-linja. Wara kollox, skont I-Artikolu 1391 tal-Kodici Civili, I-

appellati mhumiex obbligati jwettqu I-kunsinna shiha tal-karozza tal-linja
mibjugha, ladarba l-appellati bagghu ma hallsux il-prezz taghha.
Ghalhekk, I-Ewwel Qorti kienet siewja meta lagghet is-seba’ e¢¢ezzjoni
tal-konvenuti appellati u haddmet favur taghhom I-Artikolu 1068 tal-

Kodici Civili.

40. Jifdal li jigi mistharreg I-ilment tal-appellati li I-Ewwel Qorti kien
imissha tathom zmien xieraq sabiex huma jirregolaw ruhhom dwar il-hlas
li kien dovut, skont ma hemm mahsub fl-isemmi Artikolu 1068. Din il-
Qorti tgis li dan ir-rimedju huwa moghti lill-konvenut meta I-attur fkawza
jkun gieghed jitlob il-nall ta’ kuntratt minhabba nuqqas ta’ twettiq ta’
obbligazzjoni min-naha tal-konvenut. F'din il-kawza, l-appellanti la huma
I-konvenuti u langas geghdin jitolbu I-hall tal-kuntratt. Ghalhekk, dan ir-

rimedju ma japplikax ghalihom.

41. Ghaldagstant, fid-dawl ta’ dan kollu, I-aggravju tal-atturi Falzon

gieghed jigi michud.

Decizjoni

Ghaldagstant ghar-ragunijiet fuq imsemmija, din il-Qorti gieghda tichad

l-appell tal-atturi mizzewgin Falzon. L-ispejjez tal-kawza, kemm dawk tal-

ewwel grad u kif ukoll dawk marbuta mal-appell, ghandhom jithallsu

kollha minn George u Rosaria Falzon.

Mark Chetcuti Christian Falzon Scerri
Prim Imhallef Imhallef

Deputat Registratur
rm

Josette Demicoli
Imhallef

